
Giornada dl palê di pici

Ai 02.06.2010 él gnü organisé dal U.S. Alta Badia en torneo VSS U-8 cun la partecipaziun de
18 scuadres de Puster, cun dös squadres dla Val Badia: Alta Badia y San Martin. Les dös
squadres dla Val Badia è gnüdes metüdes ite tl medemo girone de cualificaziun cun 5
scuadres. Les prümes dös jê spo inant por i cuarti de finala. San Martin se á classifiché 3. cun 7
punć, un en punt demanco co la secunda (Hochpustertal). Alta Badia se á classifiché 5. Por düt
le domisdé él jü inant les partides de cualificaziun, cuarti- y semifinala. Dales 18.00 inant él spo
gnü sughé les partides de finala Stegen y Gais, davagnada da Stegen. Al 3. post è ruvé Sexten,
che á batü le Olang tla finala por le 3 / 4 post. 

      

A dütes les scuadres che á tut pert, á le VSS scinché val da mangé y da bere. Ala conclujiun dl
torneo él gnü premié les prümes scuadres U-8 y les prümes trëi de dütes les atres categories
VSS, U-13, U-11 y U-10 (81 scuadres de Pustertal á tut pert ai campionać, sugan 371 partides).

  

Ala premiaziun tignida da Crepaz Leo, in sostituziun dl “Bezirkvertreter Markus Wieland”, al
partecipé sura 300 atleć adüm a sü alenadusc y acompagnadusc. Sciöche ghest el sté le
presidënt dla Cassa Raiffeisen Val Badia Pezzei Alfons, che á sotligné l’importanza dl sport y
particolarmënter dl calcio, azentan sciöche la Cassa Raiffeisen apogëia da agn chësc movimënt
sportif. L’assesur dl sport dl Comun da Badia Castlunger Elmar y l’vize ombolt Castlunger Klaus
á ince saludé düc i partecipanć. Ala fin á ciamó le rapresentant dl VSS Ladinia Valentin Ubi y
Rieder Franz (Puster) saludé düc.

  

Ala fin di salüc él ciamó gnü premié scuadres. Tla cat. U-10 (Leistungsklasse “D”) un albü
l’plajëi de premié al prüm post na scuadra dla Val Badia, le U.S. La Val.

  

In aleghé él ciamó le discurs/moderaziun fata da Crepaz Leo, ulache an ciafa dać plü avisa dles
scuadres y dla giornada.

VSS_Abschlussrede_Kreissiegerehrung.pdf

